
IE BINNEN ROUPEN 
(IEN AMSTERDAM) 

loater zegt dat e Petrus en Pauluskerk van Loppersom mooiste kathedroal van per-
vinzie viendt. "Ie binnen roupen'/ zo staalt ter. Dat streepke onner 'ie', heb ik der 
onner zet. Zó kwammen wie ja weer tou kerk oet. Wie kregen vannijs of veur zoveul-
stemoal ien de goaten dat wie dat gemain hemmen mit Oabram en mit Zacheüs. 
Oabram mos zien hoes, zien laand achter zok loaten, Hai snee zien woddels deur. Wol 
e meer diverdoatsie hemmen? Ducht hom dat e t beder kriegen kon op n aander 
stee? Hou din ook, hai haar t gevuil dat Laimeneer hom ruip en dou gong e. Zacheüs 
wer ook roupen, hai zat allerdeegs hoog ien boom, gainain haar hom ien de kiekerd. 
Mor dij aigenste noar wel of e op zulk was, wol oetrekend bie hóm ien hoes kommen! 
Zacheüs haar t votdoalek deur: hai zol zien levent aans ienrichten, hai geft haalfschaid 
van zien hebben en hollen aan aarme lu en geft aine dij hai ófzet het dubbeld en 
dwaars weerom. En wat zegt Jezus - dij op slag deur roddelpers onneroethoald 
wordt -: "Nou is ter veur dizze hoesholden redden kommen." Zo'n oetsproak veur 
Zacheüs komt ja op t zulfde deel as wat loater schriever van Romaainenbraif over 

Olie Lutherse Kerk, A'dam; (inzet): koster Haro Jansen hijst de vlag 

En zo wazzen vraauw en ik ienainent dail van n grode kulturele manefestoatsie op t 
Grunneger vlak boeten ons pervinzie. Ien Randstad zowoar, staarker nog ien 
Amsterdam, dij 'grode stad op poalen'. Doar was op 30sten oktober 2016 joarliekse 
Grunneger Dainst, allerdeegs al de tiende op rieg! Je kinnen aan Komsoares van 
Keunenk René Paas dudelk zain dat e doar slim loos mit is. Hai stroalt gewoon, as e 
oet Boebei veurlezen mag. En wat haar man zien best doan op ons toal, je konnen 
zuver nait vernemen dat e t Grunnegers nait machteg was, zó schier gong t hom of. 
As dainst óflopen is stekt Hanne Wilzing (hai is ain van t regelplougje dij haile bou-
del aan loop kregen het) din ook nait onner stoulen of banken dat hai op zien beurt 
loos is mit dizze veurnoame 'Schriftleesder'. Nait bloots regelplougje het t noar de 
zin, aal t kerkvolk ien Olie Lutherse Kerk aan t Spui let zain dat ze t nait stoer had 
hemmen dou ze vanmörn deur wekker roupen werden om 'op te goan', of zoas 
Psaalm 122 ien 'Psaalms & Gezangen' t zegt: "Moak die kloar, den goan wie dom-
mit mit mekoar noar sHeren hoes, ien sHeren stad'. Wat vraauw en mie aanbelangt, 

Oabram zegt: 'dat e lusterde noar God wer hom as rechtveerdeghaid aanrekend...' 
Wie maggen wel slim blied wezen mit Evengelie, bliede bosschop. En of t oet blied-
schop of oet ontzag is, as domie Harry Donga der oet veurleest goan we aalmoal ien 
t èn! En dat is t din? Nee hur, domie hoalt ook nog Maarten Luther derbie aan: mörn 
is t ja 31 oktober en begunt Lutherjoar, ien dizze zulfde kerk nog wel. Wat het man 

,» - : ' r~~ waark moakt om gewone lu Blebel te lezen loaten kinnen; hai luit zok Ien 16de alw 
M* j f nait op kop zitten deur lu dij gaistelke macht haren, hai trok oet 'dat laand' vot en zette 

" Biebel over ien gewone lu heur toal. Tegen wil en daank wer e kerkhervornner Zo 
maaaen l u van L i u d a e r s t i n h t B n 7 o k o o k r e k a n t o u 'hervörmes', zegt domie. iiai wii 

'wat n stuk volk'.... 

ons wekker ruip ons dizze zundagnnörn al om vief uur; om haalf zeuven gong bus 
oet Zuudloaren vot doar manlu van 'Cantemus Deo' mit noar t Groot Loug ofraaizen 
om Grunneger Dainst van koorzang te veurzain. Ze haren verdold dij haile grode 
toeringbus vol kregen en zodounde wer raais vanzuim oareg goudkoper. Wazzen aal 
dizze mensken nó echt zo bot roupen? 
Doar mag wie gerust neudege vroagtai-
kens bie zetten, t Zei bepoald nait zo 
wezen dat ze om Komsoares kwammen, 
Meugelk aal omreden Henk Helmantel 
zol der wezen, allerdeegs mit n poar van 
zien schilderijen en hai zol der wat over 
oetstukken. Zo binve ja ook: nijsgiereg 
.... Mor - zeker waiten - aal dij vaaier-
honderd mensken, oet ale wiendstreken 
vot, dij vanmörn roupen wazzen, kriegen 
kriebels over rug as ze midden ien dat 
Groot Loug heur aigen Grunneger vlag 
wappern zain. En as ze mit k wait nait 
houveul lu weer ais n moal Grunnens 
proaten kinnen. Zekr waiten, zai vullen 
dat ze roupen wazzen 

Over dat 'roupen' 
Dat 'roupen' staalt - mit n öfbeelden van 
Nicolaikerk ien n Daam (Appingedam) 
op veurblad van boukje doar gaang van 
dainst ien aangeven wordt. Henk Hel­
mantel het kerk schilderd, alevel hai 

Oabram zegt: 'dat e lusterde noar God wer hom as rechtveerdeghaid aanrekend...' 
Wie maggen wel slim blied wezen mit Evengelie, bliede bosschop. En of t oet blied-
schop of oet ontzag is, as domie Harry Donga der oet veurleest goan we aalmoal ien 
t èn! En dat is t din? Nee hur, domie hoalt ook nog Maarten Luther derbie aan: mörn 
is t ja 31 oktober en begunt Lutherjoar, ien dizze zulfde kerk nog wel. Wat het man 
waark moakt om gewone lu Biebel te lezen loaten kinnen; hai luit zok ien 16de aiw 
nait op kop zitten deur lu dij gaistelke macht haren, hai trok oet 'dat laand' vot en zette 
Biebel over ien gewone lu heur toal. Tegen wil en daank wer e kerkhervormer. Zo 
maggen lu van Liudgerstichten zok ook reken tou 'hervörmes', zegt domie. Hai wil 
denkelk dudelk moaken datter nogal wat mensken touhielen en -hollen dij noar God 
lustern willen en n aander weg goan as dij veur t griepen ligt. 
Der is nog n aander benoadern van omswienders. Lu dij wie op t heden aaldoag om 
ons tou zain, op stroat of op tilleviezie. Zai binnen ook op zuik. Het Laimeneer heur 
roupen? Of is t krekt aansom: zai binnen bie ons, omreden wiezülm worden roupen? 
En dizze gemainte hier ien Amsterdam , lustert dij ook? Zoks vroag je toch nait, zol 
je zeggen... Mor t liekt ons tou dat ien aalsgeval Protestantse Diaconie ien Amster­
dam n bult waark moakt van t Wereldhuis ien dizze stad. Kaansaarme mensken, zun-
der oplaaiden, oet binnen- en boetenlaand, worden der hulpen. 
As t tou is aan kovvie mit Grunneger kouk noa kerktied, proat wie eefkes mit zo aine. 
Hai is zes moand leden oet Oeganda hier kommen, vertelt e. Hai het zuim onner-
vonnen hou e via t Wereldhuis n beetje op stee roakt is, het allerdeegs deur toudoun 
van Wereldhuis n woonstee! Dat e ook al ais in Grunnen west het wil e ons ook ver­
tellen: "Ik was eens in Leeuwarden" As dainst zowat oflopen is gaait vanzuim 
buulje rond. Ie maggen roaden waar of wie ons goaven veur geven 
Wat n mooi woord hemmen wie oetvonnen veur mensken die noar God lustern wil­
len: 'Haailegen' nuim wie zukkent; en wie zingen 'veur ale haailegen van ale tied dij 
overwonnen ien heur stoere stried' (Laid 191 oet Psaalms & Gezangen). Orgelist 
Tymen Jan Bronda (van Lutherse kerk ien Stad) is der din ook. Hai haar net eefkes 
te laank vastzeten ien t Amsterdamse verkeer. Wat n geluk dat Joke Dorgelo dij t 
mannenensemble laaidt, ook gemaintezang ien moat holdt. 

(vervolg op pagina 19) 

Pia Wolthuis mit Henk Helmantel aan proat 

